
<<Շարքային կազմի պարտադիր զինվորական ծառայության 2020 թվականի ամառային զորակոչ հայտարարելու և 

զորացրում կատարելու մասին>> ՀՀ կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/հ
	Առաջարկության հեղինակը
	Առաջարկության 
բովանդակությունը


	Եզրակացություն

	  1.
	Արդարադատության նախարարություն
20.04.2020թ. 01/27.4/8311-2020
	«Շարքային կազմի պարտադիր զինվորական ծառայության 2020 թվականի ամառային զորակոչ հայտարարելու և զորացրում կա​տա​րելու մասին» Կառավարության որոշման նախագծի 1-ին կետի համաձայն՝ 2020 թվականի մայիսի 1-ից մինչև օգոստոսի 30-ը ներառյալ հայտարարվում է Հայաստանի Հանրա​պետության արական սեռի այն քաղաքացիների շարքային կազմի պարտադիր զինվորական և այլընտրանքային ծառայությունների ամառային զորակոչը (այսուհետ` 2020 թվականի ամառային զորակոչ), որոնց 18 տարին  լրանում  է մինչև 2020 թվականի  հունիսի 30-ը ներառյալ,  ինչպես նաև այն քաղաքացիների, որոնց շարքային կազմի պարտադիր զինվորական ծառայության զորակոչից նախկինում տրված տարկետումը դադարում է մինչև 2020 թվականի հուլիսի 31-ը ներառյալ:
Այս առումով հարկ է նկատել, որ ներկայացված ամփոփաթերթի համաձայն՝ նախագծով շարքային կազմի պարտադիր զինվորական ծառայության զորակոչից նախկինում տրված տարկետման դադարման ժամկետը նախատեսված է եղել մինչև 2020 թվականի հունիսի 30-ը, որը խմբագրվել է ՀՀ զինվորական դատախազի գրության հիման վրա: ՀՀ զինվորական դատախազի կողմից առաջարկված փոփոխությունը հիմնավորվել է այն հանգամանքով, որ գործնականում առաջացել է իրավիճակ, երբ ուսման կապակցությամբ զորակոչիկին նախկինում տրված տարկետման ժամկետը լրացել է հուլիս ամսվա ընթացքում, ինչի հետևանքով տվյալ զորակոչին նա չի զորակոչվել, քանի որ զորակոչ հայտարարելու մասին ՀՀ կառավարության որոշմամբ սահմանված է եղել, որ զորակոչի են ենթակա մինչև հունիսի 30-ը ներառյալ տարկետում ունեցող քաղաքացիները։

Միաժամանակ նշվել է, որ հնարավոր են դեպքեր, որ նշված պատճառով տվյալ զորակոչին չզորակոչված անձը մինչ հաջորդ զորակոչը տարիքը լրանալու կապակցությամբ ազատվի զինվորական ծառայությունից կամ այդ ընթացքում առաջացող այլ հիմքով (օրինակ՝ երկու երեխա ունենալու) ձեռք բերի տարկետման իրավունք։
Վերոգրյալի կապակցությամբ հայտնում ենք հետևյալը.

«Զինվորական ծառայության և զինծառայողի կարգավիճակի մասին» օրենքի 22-րդ հոդվածի 3-րդ մասի համաձայն՝ քաղաքացուն տարկետում տրվում է մինչև ուսումնառության ավարտի օրը ներառյալ, սակայն ոչ ավելի, քան նրա 26 տարին լրանալու օրը:

Նույնաբովանդակ դրույթներ են նախատեսված նաև ՀՀ կառավարության 2018 թվականի ապրիլի 12-ի N 450-Ն և 451-Ն որոշումներում: Այսինքն՝ ստացվում է, որ քաղաքացուն տարկետում կարող է տրվել առավելագույնը մինչև իր 26 տարին լրանալու օրը: 

Ելնելով վերոգրյալից և նկատի ունենալով «Զինվորական ծառայության և զինծառայողի կարգավիճակի մասին» օրենքի 19-րդ հոդվածի դրույթները, որոնց համաձայն՝ զորակոչի ենթակա են 18 տարին լրացած արական սեռի քաղաքացիները` մինչև 27 տարին լրանալը, ինչպես նաև բարձրագույն ուսումնական հաստատությունում ուսումնառության ընթացքում զինվորական պատրաստություն անցած ու պահեստազորի սպայական կազմ որակավորված արական սեռի քաղաքացիները` մինչև 35 տարին լրանալը՝ գտնում ենք, որ ՀՀ զինվորական դատախազի կողմից բարձրացված այն փաստարկներն այն մասին, որ զորակոչին չզորակոչված անձը մինչ հաջորդ զորակոչը տարիքը լրանալու կապակցությամբ կազատվի զինվորական ծառայությունից կամ այդ ընթացքում առաջացող այլ հիմքով (օրինակ՝ երկու երեխա ունենալու) ձեռք կբերի տարկետման իրավունք, անհիմն են՝ նկատի ունենալով վերը նշված կարգավորումները: 


	Դիտարկումը հասկանալի է, միաժամանակ նախագծում փոփոխություն չի կատարվել, քանի որ նախագծի համաձայն զորակոչը տևելու է մինչև 2020թ․ օգոստոսի 30-ը, որի կապակցությամբ մինչև հուլիսի 31-ը տարկետում ստացած անձանց զորակոչը խնդիր չի առաջացնում։

	2.
	 Ֆինանսների նախարարություն
03.04.2020թ. 01/11-1/4923-2020
	Առաջարկություններ և դիտողություններ չկան:
	Ընդունվել է ի գիտություն:


	  3.
	Առողջապահության նախարարություն
07.04.2020թ. ԱԹ/02.2/6550-2020

	Նկատի ունենալով այն հանգամանքը, որ Հայաստանի Հանրապետությունում նոր կորոնավիրուսային վարակի (COVID-19) հետ կապված արտակարգ իրավիճակում հանրապետության ողջ բժշկական ներուժն ուղղված է նոր կորոնավիրուսային հիվանդությամբ պացիենտների բուժման կազմակերպմանը` առաջարկում եմ հետևյալը. 

1.  «Շարքային կազմի պարտադիր զինվորական ծառայության 2020 թվականի ամառային զորակոչ հայտարարելու և զորացրում կատարելու մասին» Կառավարության որոշման նախագծի թիվ 3 հավելվածի կենտրոնական բժշկական հանձնաժողովի անհատական կազմից հանել հանձնաժողովի նախագահ, Առողջապահության նախարարի խորհրդական Հովիկ Սերգեյի Բալյանին, Առողջապահության նախարարության ներկայացուցիչ Գաբրիել Վարդգեսի Թեփելիկյանին և քաղաքացիական բժշկական հաստատություններում աշխատող բժիշկ-մասնագետներին: 
2. Քանի որ Կառավարության 12.04.2018թ. թիվ 405-Ն որոշմամբ հաստատված նախազորակոչային և զորակոչային տարիքի քաղաքացիների բժշկական հետազոտություն և բուժում իրականացնող բժշկական հաստատությունների ցանկում առկա մի շարք բժշկական կազմակերպություններ վերապրոֆիլավորվել են և իրականացնում են նոր կորոնավիրուսային հիվանդությամբ (COVID-19) հաստատված և ախտորոշման ճշտման անհրաժեշտություն ունեցող պացիենտների բժշկական օգնությունը և սպասարկումը` դիտարկել նախազորակոչային և զորակոչային տարիքի քաղաքացիների բժշկական հետազոտությունը և բուժումը Պաշտպանության նախարարության ենթակայությամբ գործող զինվորական և կայազորային հոսպիտալներում կազմակերպելու հնարավորությունը:

3. Ներկայումս սահմանված կարգով ընթանում են Պաշտպանության նախարարության զորակոչային և զորահավաքային համալրման ծառայության տարածքային ստորաբաժանումների բժշկական հանձնաժողովների կողմից զորակոչիկների առողջական վիճակի հետազոտման և բժշկական փորձաքննության աշխատանքները, և հիշյալ հանձնաժողովների բժիշկ-մասնագետների փոխարինման անհրաժեշտություն չկա:

 
Միաժամանակ տեղեկացնում եմ, որ զորակոչի կազմակերպման գործընթացում ներգրավված ամբուլատոր-պոլիկլինիկական բժշկական հաստատություններում նոր կորոնավիրուսային վարակի (COVID-19) դեմ պայքարի շրջանակներում խստագույնս պահպանվում են սանիտարահամաճարակային անվտանգության և կորոնավիրուսային վարակի տարածման կանխարգելման կանոնները: 


	Ներկայացված առաջարկների հիման վրա որոշման նախագիծը և 3-րդ հավելվածը աշխատանքային կարգով կրկնակի քննարկվել է Առողջապահության նախարարության հետ և համաձայնեցված տարբերակով լրամշակվել է։

	4.
	Արտաքին գործերի նախարարություն
09.04.2020թ. 1111/7643-20
	Առաջարկություններ և դիտողություններ չկան:
	Ընդունվել է ի գիտություն:


	5.

	Բարձր տեխնոլոգիական արդյունաբերության նախարարություն
28.03.2020թ․ 01/24/1874-2020

	Առաջարկություններ չկան:
	Ընդունվել է ի գիտություն:


	6.
	Տարածքային կառավարման և զարգացման նախարարություն

13.04.2020թ. ՍՊ/19/9418-2020
	Դիտողություններ և առաջարկություններ չկան։
	Ընդունվել է ի գիտություն։

	7.
	Ազգային անվտանգության ծառայություն

06.04.2020թ. 4/195
	Հաշվի առնելով ՀՀ-ում ստեղծված համաճարակային իրավիճակը, առաջարկում ենք <<Շարքային կազմի պարտադիր զինվորական ծառայության 2020 թվականի ամառային զորակոչ հայտարարելու և 

զորացրում կատարելու մասին>> Կառավարության որոշման նախագծում նախատեսել հակահամաճարակային հատուկ միջոցառումներ՝ նորակոչիկների միջոցով կորոնավիրուսի ներթափանցումը ՀՀ ԶՈՒ կանխելու համար։

Նախագծի վերաբերյալ այլ դիտողություններ և առաջարկություններ չունենք։ 
	Ընդունվել է, 6-րդ կետը լրացվել է 3-րդ ենթակետով:



	8.
	ՀՀ զինվորական դատախազ

02.04.2020թ. , 19/189-20
	Առաջարկվում է նախագծի 1-ին կետի <<նախկինում տրված տարկետումը դադարում է մինչև 2020 թվականի հունիսի 30-ը>> բառակապակցությունում <<հունիսի 30-ը >> բառերը փոխարինել <<հուլիսի 31-ը >> բառերով։
Հիմնավորում – Գործնականում առաջացել է իրավիճակ, երբ ուսման կապակցությամբ զորակոչիկին նախկինում տրված տարկետման ժամկետը լրացել է հուլիս ամսվա ընթացքում, ինչի հետևանքով տվյալ զորակոչին նա չի զորակոչվել, քանի որ զորակոչ հայտարարելու մասին ՀՀ կառավարության որոշմամբ սահմանված է եղել, որ զորակոչի են ենթակա մինչև հունիսի 30-ը ներառյալ տարկետում ունեցող քաղաքացիները։
Հնարավոր են դեպքեր, որ նշված պատճառով տվյալ զորակոչին չզորակոչված անձը մինչ հաջորդ զորակոչը տարիքը լրանալու կապակցությամբ ազատվի զինվորական ծառայությունից կամ այդ ընթացքում առաջացող այլ հիմքով (օրինակ՝ երկու երեխա ունենալու) ձեռք բերի տարկետման իրավունք ։
Միաժամանակ հարկ է նշել, որ պարտադիր զինվորական ծառայության զորակոչված քաղաքացիների ծառայության վայրեր նշանակումը կենտրոնացված ձևով և վիճակահանությամբ իրականացնելու վերաբերյալ ՀՀ պաշտպանության նախարարի          25․06․2018թ․ N 8-Ն հրամանով կարգավորված չէ ՊԲ-ում ծառայության նշանակվող զինծառայողներին կոնկրետ զորամասում ծառայության նշանակելու հարցը, ինչի արդյունքում ՊԲ-ում հետագայում կազմակերպվում է  կրկնակի վիճակահանություն, որի պայմաններում զորակոչիկը զրկվում է զորակոչվելիս իր ծառայության կոնկրետ վայրը իմանալու հնարավորությունից։ Բացի այդ, ՊԲ-ում կազմակերպվող վիճակահանության գործընթացի կարգավորված չլինելու պայմաններում առկա չեն այդ գործընթացի թափանցիկությունն ու վերահսկելիությունն ապահովող բավարար երաշխիքներ, ինչն էլ կարող է դրա օբյեկտիվության վերաբերյալ ողջամիտ  կասկածների տեղիք տալ։ 
Վերոգրյալից ելնելով՝ առաջարկվում է ՀՀ ՊՆ նշված հրամանում կատարել համապատասխան փոփոխություններ, որի արդյունքում անձին զորակոչելիս ՀՀ կենտրոնական հավաքակայանում կատարվող վիճակահանությամբ միաժամանակ կորոշվի նաև ՊԲ այն զորամասը, որտեղ զինծառայողը պետք է անցնի հետագա ծառայությունը։  

	Ընդունվել է։
Ընդունվել է ի գիտություն, խնդիրը կքննարկվի զորակոչի գործընթացի շրջանակներում։


	9.
	ՀՀ քննչական կոմիտե

13.04.2020թ. 03/13030-20
	Առաջարկություններ և դիտողություններ չկան:
	Ընդունվել է ի գիտություն:


	10.
	Ոստիկանություն

02.04.2020թ. 1/21/12401-20
	Առաջարկություններ և դիտողություններ չկան։
	Ընդունվել է ի գիտություն:

	11.
	ՀՀ մարդու իրավունքների պաշտպան

10.04.2020թ. 01/15/1443-20
	Նախագծի կարգավորումների հետ սզբունքորեն համաձայն ենք, սակայն ունենք հետևյալ նկատառումները.

Նախագծի 5-րդ կետով հաստատված հավելված 3-ով սահմանվել է Կենտրոնական բժշկական հանձնաժողովի անհատական կազմը, որի ուսումնասիրությամբ պարզվել է, որ նախատեսվում է Կենտրոնական բժշկական հանձնաժողովի կազմում ընդգրկել նաև Կենտրոնական ռազմաբժշկական հանձնաժողովի անդամներ (վիրաբույժը և ակնաբույժը):

Այս կապակցությամբ հարկ է նկատի ունենալ, որ Մարդու իրավունքների պաշտպանն իր դիրքորոշումներով արձանագրել է, որ նույն անձի մասնակցությունը զինվորական ծառայությունից առաջ և դրա ընթացքում անձի պիտանիության որոշման կայացմանը խնդրահարույց է: Ընդ որում հատկանշական է, որ տվյալ մոտեցումն ամրագրված է ՀՀ կառավարության 2018 թվականի ապրիի 12-ի թիվ 405-Ն որոշմամբ, որով հաստատված կարգի (Հավելված 1) 19-րդ կետի համաձայն` ԿԲՀ-ի անդամ չի կարող նշանակվել սույն կարգով սահմանված այլ բժշկական կամ ռազմաբժշկական հանձնաժողովի անդամ նշանակված անձը: 

Տվյալ դեպքում խնդրահարույց է Կենտրոնական ռազմաբժշկական հանձնաժողովի բժիշկ-մասնագետների մասնակցությունը զորակոչի առողջական վիճակի վերաբերյալ փորձաքննական եզրակացության ներկայացմանը: 

     
	Ընդունվել է, Կենտրոնական բժշկական հանձնաժողովի կազմը լրամշակվել է:


	12.
	Կրթության և գիտության նախարարություն

03.04.2020թ․ 01/10.2/7915-20
	1) նախագծի 14-րդ կետի 1-ին ենթակետում «փոխադրման» բառը փոխարինել «փոխադրական» բառով, քանի որ ՀՀ կրթության և գիտության նախարարի 2012 թվականի մայիսի 3-ի N 388-Ն կարգի հավելվածի 2-րդ գլխի 4-րդ կետի համաձայն՝ «Առանձին գործող ավագ դպրոցների 10-րդ և 11-րդ դասարանների սովորողները փոխադրվում են հաջորդ դասարան փոխադրական քննությունների միջոցով,»:

2) Համաձայն ՀՀ կառավարության 2001 թվականի հունվարի 16-ի N 24 որոշման N 1 հավելվածով հաստատված բարձրագույն մասնագիտական կրթության պետական ընդհանուր չափորոշչի՝ ուսումնական տարին, որպես կանոն, սկսվում է սեպտեմբերի 1-ին: Ուսումնական տարվա տևողությունը 34 շաբաթ է:

Ուսումնական տարվա ընթացքում սովորողների արձակուրդները պետք է կազմեն 7-10 շաբաթ, այդ թվում` ձմռանը` 2 շաբաթից ոչ պակաս:

Նախորդ տարիների փորձը ցույց է տալիս, որ ամփոփիչ ատեստավորման գործընթացը մինչև հունիսի 1-ն ավարտելու պահանջի պատճառով բուհերի, հատկապես բժշկական և դեղագիտական մասնագիտությունների, ուսումնական պլանով նախատեսված դասընթացներն ու դրանց անցկացման ժամանակացույցը խաթարվում են:

Հայաստանի Հանրապետությունում նոր կորոնավիրուսի կանխարգելման համար հայտարարված արտակարգ դրության պայմաններում ուսումնական գործընթացը ներկայումս կազմակերպվում է առցանց, սակայն արտակարգ դրության ավարտից հետո մի շարք մասնագիտությունների (արվեստի և սպորտի ոլորտ, ճարտարագիտություն, բժշկություն և այլն) ուսանողների համար անհրաժեշտ կլինի կազմակերպել գործնական դասընթացներ և պրակտիկաներ, որն էլ կհանգեցնի ամփոփիչ ատեստավորման ժամկետների հետաձգմանը:

Ամփոփելով վերոգրյալը և հիմք ընդունելով նաև այն, որ ամառային զորակոչն ավարտվում է հուլիսի 31-ին, առաջարկում ենք՝ Նախագծի 14-րդ կետի 1-ին ենթակետի «բ» կետում «հունիսի 1» բառերը փոխարինել «հուլիսի 1» բառերով:


	Ընդունվել է, 14-րդ կետում կատարվել է փոփոխություն։
Ընդունվել է, 14-րդ կետում կատարվել է փոփոխություն։

	13.
	Երևանի քաղաքապետարան

02.04.2020թ. 01/07-33795հ
	Դիտողություններ և առաջարկություններ չկան։
	Ընդունվել է ի գիտություն։

	14
	Արագածոտնի մարզպետարան

13.04.2020թ.
	Դիտողություններ և առաջարկություններ չկան։
	Ընդունվել է ի գիտություն։

	15.
	Արարատի մարզպետարան

13.04.2020թ.
	Դիտողություններ և առաջարկություններ չկան։
	Ընդունվել է ի գիտություն։

	16.
	Արմավիրիր մարզպետարան

13.04.2020թ.
	Դիտողություններ և առաջարկություններ չկան։
	Ընդունվել է ի գիտություն։

	17.
	Գեղարքունիքի մարզպետարան

13.04.2020թ.
	Դիտողություններ և առաջարկություններ չկան։
	Ընդունվել է ի գիտություն։

	18.
	Լոռու մարզպետարան

13.04.2020թ.
	Դիտողություններ և առաջարկություններ չկան։
	Ընդունվել է ի գիտություն։

	19.
	Կոտայքի մարզպետարան

13.04.2020թ.
	Որոշման նախագծի N2 հավելվածի՝ մարզային զորակոչային հանձնաժողովների անդամների կազմի Կոտայքի մարզի «Կոտայքի մարզպետարանի զորահավաքային նախապատրաստության բաժնի պետ» բառերը փոխարինել «Կոտայքի մարզպետարանի տեղական ինքնակառավարման և հանրապետական գործադիր մարմինների հարցերով վարչության պետ» բառերով:

Միաժամանակ հայտնում եմ, որ զորակոչին առնչվող գործառույթներն բացառապես իրականացվում են Կոտայքի մարզպետարանի տեղական ինքնակառավարման և հանրապետական գործադիր մարմինների հարցերով վարչության հանրապետական գործադիր մարմինների տարածքային ստորաբաժանումների գործունեության համակարգման բաժնի կողմից, որն ամրագրված է վարչության գործառույթներով և ներառված է աշխատակիցների պաշտոնների անձնագրերում:

	Ընդունվել է, կատարվել է փոփոխություն։

	20.
	Շիրակի մարզպետարան

13.04.2020թ.
	Նախագծի N2 հավելվածում մարզպետարանների «զորահավաքային նախապատրաստության բաժնի պետ» բառերը փոխարինել «տեղական ինքնակառավարման և հանրապետական գործադիր մարմինների հարցերով վարչության պետ» բառերով (այսուհետ՝ ՏԻ և ՀԳՄՀ), քանի որ հարցը զորահավաքի հետ առնչություն չունի: ՀՀ մարզերում պարտադիր զինվորական ծառայության զորակոչին, ինչպես նաև՝ զորահավաքին (զորահավաքային նախապատրաստության բաժնին՝ համայնքներին վերաբերող հարցերի շրջանակներում աջակցելու միջոցով) առնչվող հարցերի շրջանակներում համայնքների ղեկավարների և պետական կառավարման մարմինների տարածքային ստորաբաժանումների՝ օրենքով սահմանված պարտականությունների  կատարման համակարգման (հսկողության) գործառույթները մշտապես իրականացվել և իրականացվում են ՏԻ և ՀԳՄՀ վարչությունների կողմից:

Մասնավորապես, մինչև ՀՀ Շիրակի մարզային զորակոչային հանձնաժողովի նիստերի անցկացումը, համայնքների ղեկավարների և պետական կառավարման մարմինների տարածքային ստորաբաժանումների համապատասխան ներկայացուցիչների մասնակցությամբ, ուսումնասիրվում են պարտադիր զինվորական ծառայության ենթակա քաղաքացիներին տարկետում տալու կամ ազատելու համար հիմք հանդիսացող փաստաթղթերը, որից հետո նախապատրաստվում են եզրակացությունների, առաջարկությունների և մարզային զորակոչային հանձնաժողովի նիստերի օրակարգերի նախագծերը։

	Ընդունվել է, կատարվել է փոփոխություն։

	21.
	Սյունիքի մարզպետարան

13.04.2020թ.
	Նախագծի զորակոչային հանձնաժողովների (հավելված N2) Սյունիքի մարզային հանձնաժողովի կազմում ընդգրկված են Սյունիքի մարզպետը (հանձնաժողովի նախագահ), մարզային ոստիկանության վարչության պետը, ՀՀ ՊՆ ռազմական ոստիկանության Սիսիանի ռազմական ոստիկանության բաժնի և նույն բաժնի Գորիսի բաժանմունքի պետերը, ՀՀ ՊՆ զորակոչային և զորահավաքային համալրման ծառայության Սյունիքի մարզի տարածքային ստորաբաժանման ղեկավարը, Սյունիքի մարզպետարանի զորահավաքային նախապատրաստության բաժնի պետը (հանձնաժողովի քարտուղար):
ՀՀ Սյունիքի մարզում գործում են ՀՀ ՊՆ ռազմական ոստիկանության Սիսիանի և Կապանի ռազմական ոստիկանության բաժինները, որոնք համապատասխանաբար սպասարկում են մարզի Սիսիանի և Գորիսի, Կապանի և Մեղրիի տարածաշրջաններում տեղակայված ՀՀ ՊՆ բանակային կորպուսների ստորաբաժանումները: Որոշման նախագծում, ՀՀ Սյունիքի մարզային զորակոչային հանձնաժողովի կազմում չի ընդգրկված Կապանի ռազմական ոստիկանության բաժնի ներկայացուցիչը, ուստի հնարավորություն չի ստեղծվում հանձնաժողովի աշխատանքներում ներկայացնելու Կապանի և Մեղրիի տարածաշրջանները սպասարկող Կապանի ռազմական ոստիկանության դիրքորոշումը :

Հաշվի առանելով վերոհիշյալը, առաջարկվում է Սյունիքի մարզային զորակոչային հանձնաժողովի կազմում ներառել նաև ՀՀ ՊՆ ռազմական ոստիկանության Կապանի ռազմական ոստիկանության բաժնի պետին և հավելվածում՝ «ՀՀ ՊՆ ռազմական ոստիկանության Սիսիանի ռազմական ոստիկանության բաժնի և նույն բաժնի Գորիսի բաժանմունքի պետեր» բառերի փոխարեն գրել «ՀՀ ՊՆ ռազմական ոստիկանության Սիսիանի և Կապանի ռազմական ոստիկանության բաժինների  պետեր» բառերը:


	Ընդունվել է, կատարվել է փոփոխություն։

	22.
	Վայոց ձորի մարզպետարան

13.04.2020թ.
	Նախագծի թիվ 2 հավելվածում «Վայոց ձոր Վայոց ձորի մարզի» տարածքային ստորաբաժանումներ բաժնում մարզային զորակոչային հանձնաժողովի կազմում բացակայում է Վայոց ձորի մարզպետարանի զորահավաքային նախապատրաստության բաժնի պետը (հանձնաժողովի քարտուղար)՝ որպես հանձնաժողովի անդամ: Առաջարկում ենք բաժինը լրացնել համապատասխան տողով:
	Ընդունվել է, կատարվել է փոփոխություն։

	23.
	Տավուշի մարզպետարան

13.04.2020թ.
	Դիտողություններ և առաջարկություններ չկան։
	Ընդունվել է ի գիտություն։


